
KATTA HAJMGA EGA BO‘LGAN 
MAXSUS QURTXONALARDA 

BOQILAYOTGAN IPAK 
QURTLARIGA HARORAT VA 

NAMLIKNI TA’SIRI
UDK 638.24

Raxmanova Xuriniso Egamovna
ToshDAU Ipakchilik va tutchilik kafedrasi dotsenti

Annotatsiya: Ipak qurti boqiladigan qurtxonalarning hajmi qanchalik katta bo‘lsa, ular uchun qulay bo‘lgan harorat, qurtxona 
havosining nisbiy namligi va boshqa tashqi muhit omillarini bir me’yorda saqlash mushkul bo‘lishi va buning natijasida 
ipak qurtining rivojlanishi, dastaga chiqib pilla o‘rash jarayonlari turlicha bo‘lib, agrotexnik tadbirlarni amalga oshirish 
jarayoni buziladi. Oqibatda yetishtirilayotgan sanoat pillalarning hayotchanlik ko‘rsatkichlariga 14,5-24,5% gacha, qurtlik 
davrini davomiyligi etishi 2-4 kunga cho‘zilishi to‘g‘risidagi ilmiy asoslangan ma’lumotlar keltirilgan.

Kalit so‘zlar: ipak qurti, oziqlanish maydoni, mahsuldorlik, tut bargi agrotexnik tavsiya.
Abstract: The larger the size of the silkworm shelters, the more difficult it is to maintain the appropriate temperature, 
relative humidity and other external environmental factors for them, and as a result, the development of the silkworm, 
leaving the cocoon and dying. rash processes are different, and the process of implementing agrotechnical measures is 
disrupted. As a result, there are scientifically based data on the viability of industrial cocoons being 14.5-24.5%, and the 
length of the larval period extending to 2-4 days.

Key words: silkworm, feeding area, productivity, mulberry leaf agrotechnical recommendation.
Аннотация: Чем больше размеры убежищ тутового шелкопряда, тем труднее поддерживать для них соответству-
ющую температуру, относительную влажность и другие внешние факторы среды, в результате чего происходят 
бурные процессы развития тутового шелкопряда, выхода из кокона и гибели. разные, и процесс проведения агро-
технических мероприятий нарушается. В результате имеются научно обоснованные данные о том, что жизнеспо-
собность промышленных коконов составляет 14,5-24,5%, а продолжительность личиночного периода достигает 
2-4 дней.

Ключевые слова: тутовый шелкопряд, площадь питания, продуктивность, агротехнические рекомендации шелко-
вицы листовой.

K I R I S H
O‘zbekiston Respublikasida ham bugungi kunda pillachilik sohasini rivojlantirish borasida keng qamrovli 

islohatlar olib borilib, ipak qurtidan bir yilda bir necha marotaba pilla hosili olishga erishilmoqda. Shu tufayli qurt 
boqishga jalb etilgan kasanachi va fermer xo‘jaliklari tomonidan qurt boqishga tanlangan xonalar maydonining 
me’yorida bo‘lishini ta’minlash va qurtlarni yoshdan-yoshga o‘tganda siyraklashtirish hamda yetarli miqdorda 
ozuqa bilan ta’minlash borasidagi bajariladigan ishlar samaradorligini oshirish bilan birgalikda ilmiy izlanish va 
yangi innovatsion ishlanmalarni keng joriy etish talab etiladi. 2017‒2021-yillarda O‘zbekiston Respublikasini 
yanada rivojlantirish bo‘yicha Harakatlar strategiyasida “Qishloq xo‘jaligini jumladan, pillachchilik tarmog‘ini 
rivojlantirish, uning eksport salohiyatini oshirish masalasiga alohida e’tibor qaratilgan”. Ushbu farmon ijrosini 
to‘laqonli amalga oshirish jumladan, yetishtiriladigan pilla xom-ashyosi sifatini yanada oshirish, maxsus qurtxo-
nalarda tut ipak qurtini parvarishlash, me’yoridagi maydon va oziqa bilan ta’minlashga yangi samarali agrotex-
nika va uslubiyotlarni ishlab chiqish va joriy etish muhim ilmiy-amaliy ahamiyat kasb etmoqda.

Bugungi kunda dunyo bozorida sifatli pillp xom-ashyosi va tayyor ipak matolariga bo‘lgan talab kun-
dan-kunga ortib bormoqda. Xozirda “Ipakni qayta ishlash va tayyor ipak matolarini ishlab chiqarish bilan 60 dan 
ziyod rivojlangan davlatlarda sanoat korxonalari faoliyat olib bormoqda. Ishlab chiqariladigan ipak mahsulot-
larining 90 foizi Osiyo davlatlari ulushiga to‘g‘ri kelib, ushbu jarayonlarga Xitoy Xalq Respublikasida 1 million, 
Xindistonda 7,9 million, Taylandda 20000 dan ortiq aholi jalb etilgan”. O‘zbekistonda ham Respublika prizidenti 
va hukumati chiqargan qarorlarga asosan ushbu yo‘nalishda qishloq aholisi moddiy manfaatdorligini oshirish, 

aholini doimiy ish bilan ta’minlash borasida diqqatga sazovor tashkiliy ishlar amalga oshirilib kelinmoqda.
Ipakchilik sohasi bo‘yicha ilm-fani rivojlangan yetakchi davlatlarning ilmiy muassasalarida tut ipak qurtlarini 

kichik va katta yoshlarida tashkil etilgan maxsus qurtxonalarda parvarishlashning yangi intensiv texnologiyalari 
va uslubiyotlarini ishlab chiqish va ilmiy asoslash borasida samarali ishlar olib borilmoqda. Bu borada maxsus 
qurtxonalarda tut ipak qurtlarini parvarishlash jarayonida oziqa maydoni va ipak qurtiga beriladigan ozuqa sifati 
hamda miqdorini ularning biologik, pilla mahsuldorlik va texnologik xususiyatlariga qay darajada ta’sir etishi 
bo‘yicha muayyan natijalarga erishilgan.

Mamlakatda ipak qurtidan bir yilda bir necha marotaba pilla hosili olishga erishilmoqda. Ammo ipak qurtini 
boqish jarayonlari maxsus qurtxonalarda tashkil etilmasdan kichik-kichik hajmlarda, turli xil sharoitlarga ega 
bo‘lgan yuz minglab aholi xonadonlarida va foydalanilmay turgan binolarda amalga oshirilmoqda. Bunday turli 
hajmdagi qurtxonalarda ipak qurtini boqish jarayonidagi agrotexnologik talablarini to‘g‘ri yo‘lga qo‘yish mushkul 
vazifa hisoblanadi. Buning natijasida ipak qurtini boqish jarayonidagi agrotexnik talablarni bajarish bir qadar 
qiyin bo‘lib, oqibatda bir quti ipak qurtidan olinadigan pilla hosili keskin tushib ketmoqda. O‘z navbatida bu 
jarayon pillalarning sifat va texnologik ko‘rsatkichlariga ham salbiy ta’sir ko‘rsatmoqda, oxor oqibatda pilla-
korlarning moddiy manfaatdorligi past bo‘lmoqda. Albatta tut ipak qurtidan yuqori va sifatli hosildorlikga erishish 
uchun qurtxonalarda ular uchun qo‘lay ekologik muhit yaratilishi lozim. Tut ipak qurtining me’yorida rivojlanishi 
u sovuqqonli xasharot bo‘lganligi sabab bevosita tashqi muhit sharoitiga bog‘liq bo‘ladi.

Tashqi muhit deganda yer yuziga quyoshdan tushayotgan yorug‘lik nuri va harorati, tabiatdagi havoning 
namligi, oziqalanish maydoni, havoning tarkibi, ozuqa berish miqdori va uning sifati kabi omillar tushuniladi. 
Tashqi muhit barcha tirik organizmlarga o‘z ta’sirini ko‘rsatib turadi. Tut ipak qurti tashqi muhitdan: barg, kis-
lorod va nurli energiyani oladi. Ayni vaqtda qurt o‘zining tiriklik mahsulotlarini: axlat, suv, uglekislota va issiqlikni 
tashqi muhitga chiqarib turadi.

Tut ipak qurt organizmidagi fiziologik jarayonlarning bir me’yorda kechishi tashqi muhit holatiga bog‘liqdir. 
Tashqi muhitni o‘rganmasdan turib, kelgusida ipak qurtini boqishning ratsional usullarini ishlab chiqish mumkin 
emas.

So‘ngi yillarda olimlar tomonidan olib borilgan ilmiy izlanishlar natijasida tut ipak qurtini boqish sur’atini 
yanada tezlashtirish borasida g‘oyat katta amaliy natijalarga erishildi. Buning natijasida qurt boqish davri 30-32 
kun dan, 21-23 kunga ya’ni salkam 10 kunga qisqardi.

Tashqi muhitning ta’siri bilan har bir organizm o‘zgaradi, ayni vaqtda bu organizm o‘z atrofidagi muhitni 
ham ma’lum miqdorda o‘zgartiradi. Biologiya fanidagi izlanishlar ana shu o‘zaro munosabatlarni aniq tushunib 
olish natijasida, organizmlar tabiatini insonga kerak bo‘lgan tomonga o‘zgartish yo‘llarini ochib berdi, oqibatda 
buning ongli va rejalashtirilgan holdagi yangi usullarini ishlab chiqdi.

Shuni alohida ta’kidlash kerakki, organizm bilan tashqi muhit sharoiti o‘rtasidagi o‘zaro munosabatni qan-
chalik yaxshi tushunsak, tashqi muhit sharoitlarini tartibga solish va yaratish imkoniyatidan foydalanib, orga-
nizmni shunchalik yaxshi idora qilishimiz mumkin. Shuning uchun ham organizm bilan muhit o‘rtasidagi o‘zaro 
munosabat qishloq xo‘jaligi uchun alohida ahamiyatga ega bo‘lib, hayvonlarning yaxshi zotlari va duragay-
laridan faqat yaxshi agrotexnika va yaxshi zootexniyaani qo‘llash natijasida ulardan yuqori manfaatdorlikka 
erishish mumkin .

Tirik mavjudotlar o‘z tabiatiga munosib ravishda, atrofidagi tashqi muhitdan turli sharoitlarni tanlab oladi, 
ularni assimilyatsiya qiladi hamda o‘zining individual rivojlanish qonuniyatiga, ya’ni irsiyatiga muvofiq o‘z 
tanasini tuzadi.

Tashqi sharoit deganda – assimilyatsiya qilinadigan jarayonlarni, ichki sharoit deganda esa – dissimilyat-
siya qilinadigan jarayonlarni tushunamiz.

Tirik organizmlarning hayoti juda murakkab bo‘lib, son-sanoqsiz qonuniy jarayonlarni, o‘zgarishlarni kechi-
radi. Natijada tashqi muhitdan organizmga kirgan ovqat turli o‘zgarishlardan keyin tirik vujud tomonidan assimi-
lyatsiya qilinadi, tashqi sharoitdan ichki sharoitga aylanadi. Ana shu ichki sharoit tirik modda bo‘lib boshqa 
xujayra va vujud zarralarining oziqlantiradi, ularga nisbatan tashqi sharoitga aylanadi. Atrofdagi muhit sharoitla-
rining hammasi birlikda, ularning har biri shu organizm uchun qanday ahamiyatga ega bo‘lishiga qaramasdan, 
muhit sharoitlari deb ataladi.

X U L O S A
Olib borgan ko‘zatishlarimiz va tadqiqotlarimizdan ma’lum bo‘ldiki, ipak qurti boqiladigan qurtxonalarning 

hajmi qanchalik katta bo‘lsa ular uchun qo‘lay bo‘lgan harorat, qurtxona havosining nisbiy namligi va boshqa 
tashqi muhit omillarini bir me’yorda saqlash mushkul bo‘lishi va buning natijada ipak qurtining rivojlanishi, das-
taga chiqib pilla o‘rash jarayonlari turlicha bo‘lib, agrotexnik tadbirlarni amalga oshirish jarayoni buziladi. Bu 
natijasida yetishtirilayotgan sanoat pillalarning hayotchanlik ko‘rsatkichlariga 14,5-24,5% gacha, qurtlik davrini 
davomiyligi 2-4 kunga cho‘zilishi tadqiqotlarimizda o‘z aksini topdi.

